
그6육 இருளும் ஒளி யும்

'இன்னும் என்னென்னவோ எழுதி இருக்கிருள். தன் தவறை உணர்ந்துவிட்டாள் என்றே நினைக்கிறேன். அசட்டுப்பெண் ! உங்களுக்குக் கடிதம் எழுதி இருக்கலாம். மன சைக் கொட்டிக் கதறி இருக்கலாம். ஓடிவந்து உங்கள் காலில் விழுந்திருக்கலாம். என் தங்கை குழந்தைப் பருவத்திலிருந்தே பிடிவாதத்தில் வளர்ந்தவள். அந்தப் பிடிவாதமும், போவிக் கெளரவமுந்தான்் அவளைத் தடுத்திருக்கவேண்டும்!" என்று சந்துரு விஷயத்தைச் சொல்லிக் கொண்டே போஞன்.

ஸ்ரஸ்வதி ரகுபதியைத் திரும்பிப் பார்த்துக் கண்டிப்பு நிறைந்த குரலில், 'அத்தான்்! அவருடன் ஊருக்குப் புறப்படு. உன் மனைவியை அழைத்துவா, அத்தான்். இது பரிசுைக்கூடம் அல்ல கேள்விகள் தயாரித்துக் கேட்பதற்கும், அவர் பதில்கள் அளிப்பதற்கும். சாவித்திரி தன் குற்றங்களை உணர்ந்துவிட்டாள் என்பதே போதுமானது. உன் லட்சியத்தைக் குறுகிய பாதையில் நடத்த வேண்டும் என்பதில்லை. சாவித்திரி ஒருத்தி சங்கிதம் பயின்றுவிட்டால் உன் லட்சியம் நிறைவேறிவிடுமா? ஆர்வத் துடன் சங்கீதத்தைப் பயில்வதற்கு எவ்வளவோ பெண்கள் காத் திருக்கிருர்கள். பரந்த மனப்பான்மையுடன் அவர்களுக்கு உதவி செய்தால் லட்சியம் நிறைவேறிவிடும். இதற்காக இனிக்க வேண்டிய இல் வாழ்வைக் கசப்பாக்கிக் கொள்ளாதே' என்ருள் ஸ்ர ஸ்வதி.

சிந்துரு அப்படியே அயர்ந்துவிட்டான். நாவிலே கலைவாணி நர்த்தனம் புரியும்போது ஸரஸ்வதி ஏன் இவ்வளவு அழகாகப் பேசமாட்டாள்! இந்தப் பெண்ணப் பார்த்து எப்படி என்னை மணந்து கொள்கிருயா என்று கேட்பது? என்று புரியாமல் விழித்தான்் சந்துரு.

		 இப்பக்கம் கடைசியாக 2 மே 2018, 11:57 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

